
Shriramanandavedantasarah

ಶ್ರೀರಾಮಾನಂದವೇದಾಂತಸಾರಃ

(ಶ್ರೀಟೀಲಾಚಾರ್ಯ) (ಸಿದ್ಧಾಂತ ರತ್ನಮಾಲಾ)
ಪ್ರಣಮ್ಯ ಭಾಷ್ಯಕೃದ್ ರಾಮಾನಂದಂ ಗುರುಂ ಚ ರಾಘವಂ .

ಔಶ್ರೀರಾಮಾನಂದವೇದಾಂತಸಾರಂ ವಕ್ಷ್ಯೇ ಯಥಾಮತಿ .. 1..

ತತ್ತ್ವಜ್ಞಾನಂ ಚಮೋಕ್ಷೇ ಹಿ ಮುಮುಕ್ಷೋರ್ಹಿತಕಾರಕಂ .

ತದ್ವಿಜ್ಞಾನರ್ಥಾ ಮಿತ್ಯೇತಚ್ಛ್ರುತೇರರ್ಜ್ಯಂ ಚ ತದ್ ಗುರೋಃ .. 2..
ಪ್ರಮಾಣಪ್ರತಿಪನ್ನೋಽರ್ಥ ಬುಧೈಸ್ತತ್ತ್ವಂ ಪ್ರಕೀರ್ತ್ತಿತಂ .

ತತ್ತ್ವಂ ಚ ದ್ವಿವಿಧಂ ಪ್ರೋಕ್ತಂ ದ್ರವ್ಯಾದ್ರವ್ಯವಿಭೇದತಃ .. 3..
ತತ್ರ ದ್ರವ್ಯಮುಪಾದಾನಮದ್ರರ್ವ್ಯ ತದ್ವಿಲಕ್ಷಣಂ .

ಜಾಜಡವಿಭೇದಾಚ್ಚ ದ್ರವ್ಯಂ ದ್ವಿಧಾ ಮತಂ ಬುಧೈಃ .. 4..
ಸ್ವಯಂಪ್ರಕಾಶಮಜಡಂ ಜಡಂ ತಸ್ಮಾದ್ವಿಲಕ್ಷಣಂ .

ಪ್ರಕೃತಿಕಾಲಭೇದಾಚ್ಚ ಜಡಂ ತತ್ರ ದ್ವಿಧಾ ಮತಂ .. 5..

ವಿಜ್ಞೇಯಾ ಪ್ರಕೃತಿಸ್ತತ್ರ ಸಮಗುಣತ್ರಯಾಶ್ರಯಃ .
ಚತುರ್ವಿಂಶತಿಧಾ ಸಾ ಹಿ ಸಾವಯವಾ ಮತಾ ಬುಧೈಃ .. 6..
ವಿಕಾರೋತ್ಪಾದಕತ್ವಾತ್ ಸಾ ಪ್ರಕೃತಿರಿತಿ ಕಥ್ಯತೇ .

ಅವಿದ್ಯಾ ಕಥ್ಯತೇ ಸಾ ಹಿಯತೋ ಜ್ಞಾನವಿರೋಧಿನೀ .. 7..

ಮಾಯಾಽಭಿಧೀಯತೇ ಸಾ ಯತ್ ವಿಚಿತ್ರಸೃಷ್ಟಿಕಾರಿಣೀ .

ಅವ್ಯಕ್ತಂ ಸೇಶ್ವರೇಚ್ಛಾತಃ ಕಾರ್ಯೋನ್ಮುಖೀ ಯದಾ ಭವೇತ್ .. 8..

ಮಹದುತ್ಪದ್ಯತೇಽವ್ಯಕ್ತಾತ್ ತ್ರಿಧಾ ತದ್ ಗುಣಭೇದತಃ .
ಅಹಂಕಾರಸ್ತ್ರಿಧಾ ತಸ್ಮಾತ್ ಸಾತ್ವಿಕಾದಿವಿಭೇದತಃ .. 9..
ಏಕಾದಶೇಂದ್ರಿಯಾಣಿ ಸ್ಯುಃ ಸಾತ್ವಿಕಾಹಂಕೃತೇಃ ಕಿಲ .

ಜ್ಞಾನಕರ್ಮೇಂದ್ರಿಯತ್ವಾಭ್ಯಾಂ ದ್ವಿಧಾ ತಾನಿ ಮತಾನಿ ಹಿ .. 10..

ಜ್ಞಾನಪ್ರಸರಣೇ ಹೇತುರಾದಿಮಂ ಷಡ್ವಿಧಂ ಚ ತತ್ .

ಮನಃಶ್ರವಣಚಕ್ಷುಸ್ತ್ವಗ್ರಸನಘ್ರಾಣಭೇದತಃ .. 11..
ಜ್ಞಾನೇಂದ್ರಿಯಂ ಸುಖಾದೇಶ್ಚ ಶಬ್ದಾದೇಗ್ರಹಕಂ ಮತಂ .

ಕರ್ಮಣ್ಯುಚ್ಚಾರಣಾದೌ ತು ಶಕ್ತಂ ಕರ್ಮೇಂದ್ರಿಯಂ ಖಲು .. 12..

ವಾಕ್ಪಾಣಿಪಾದಪಾಯೂಪಸ್ಥಭೇದಾತ್ ಪಂಚಧಾ ಚ ತತ್ .

ತಾಮಸಾಹಂಕೃತೇರ್ಜಾತಂ ತನ್ಮಾತ್ರಂ ಶಬ್ದಸಂಜ್ಞಕಂ .. 13..

ತಸ್ಮಾನ್ನಭಸ್ತತಃ ಸ್ಪರ್ಶತನ್ಮಾತ್ರಂ ಚ ತತೋ ಮರುದ್ .

ತತೋ ರೂಪಂ ತತಶ್ಚಾನಿರ್ಜಲಹೇತುಸ್ತತೋ ರಸಃ .. 14..
ಜಲಾದ್ ಗಂಧಸ್ತತೋ ಭೂತಂ ಜಾಯತೇ ಕ್ಷಿತಿಸಂಜ್ಞಕಂ .

ಏತೈಃ ಪಂಚೀಕೃತೈರ್ಭೂತೈರಂಡೋತ್ಪತ್ತಿರ್ಮತಾ ಬುಧೈಃ .. 15..
ತ್ರಿಭಿಃ ಸತ್ವಾದಿಭಿರ್ಹೀನೋ ಜಡಃ ಕಾಲತಯಾ ಮತಃ .
ದ್ವಿವಿಧಃ ಸಮ್ಮತಃ ಕಾಲಶ್ಚಾಖಂಡಾಖಂಡಭೇದತಃ .. 16..
ತತ್ರಾಖಂಡೋ ವಿಭುನಿತ್ಯೋ ಭೂತಾದಿಬುದ್ಧಿಕಾರಕಃ .
ಅನಿತ್ಯಾಸ್ತು ಮುಹೂರ್ತ್ತಾದ್ಯಾ ಭೇದಾಃ ಖಂಡಸ್ಯ ಕೀರ್ತ್ತಿತಾಃ .. 17..
ಅಜಡಂ ತು ದ್ವಿಧಾ ಬೋಧ್ಯಂ ಪರಾಕ್ಪ್ರತ್ಯಗ್ವಿಭೇದತಃ .
ಭಾಸಮಾನಂ ಪರಸ್ಮೈ ಹಿ ಪರಾಕ್ತತ್ತ್ವಂ ದ್ವಿಧಾ ಮತಂ .. 18..

ತತ್ರ ನಿತ್ಯವಿಭೂತಿರ್ಹಿ ಶುದ್ಧಸತ್ತ್ವಮಯೀ ಮತಾ .

ಧರ್ಮಭೂತಂ ಚಯಜ್ಜ್ಞಾನಂ ತನ್ಮತಶ್ಚಾಪರಃ ಪರಾಕ್ .. 19..

ಅಚೇತನಂ ಮತಂ ಜ್ಞಾನಂ ಶುದ್ಧಸತ್ವಂ ಚ ಪಂಡಿತಃ .
ಪ್ರಮಾಣಂ ತು ಶ್ರುತಿಶ್ಚಾದ್ಯೇ ತ್ರಿಪಾದಸ್ಯಾಮೃತಂ ದಿವಿ .. 20..

ಮತಾ ನಿತ್ಯವಿಭೂತಿಃ ಸಾ ಮುಕ್ತಾನಾಂ ಬ್ರಹ್ಮಣಸ್ತಯಾ .

ಭೋಗ್ಯಭೋಗೋಪಕರಣಭೋಗಸ್ಥಾನಮಯೀ ಖಲು .. 21..

ಊರ್ಧ್ವದೇಶೇಽಪರಿಚ್ಛಿನ್ನಾ ಸಾಽಧಸ್ತಾನ್ನ ಮತಾ ತಥಾ .

ನಿತ್ಯಾ ಚೈತನ್ಯಹೀನಾ ಚ ಸಾಽಽನಂದಾದಿಪದೇರಿತಾ .. 22..

ಜ್ಞಾತುರ್ಜ್ಞೇಯಾವಭಾಸೋ ಹಿ ಜ್ಞಾನತ್ವೇನ ಪ್ರಕೀರ್ತ್ತಿತಃ .
ಧರ್ಮಧರ್ಮಿವಿಭೇದಾದ್ಧಿ ಜ್ಞಾನಂ ದ್ವಿಧೇತಿ ವಕ್ಷ್ಯತೇ .. 23..

ಆತ್ಮಧರ್ಮತಯಾ ಭಾತಿ ಪ್ರಭಾವತ್ ತತ್ರ ಚಾದಿಮಂ .

ಸತ್ಯಂ ಜ್ಞಾನಮಿ ತಿಶ್ರುತ್ಯಾ ಜ್ಞಾನಸ್ಯ ದ್ರವ್ಯತಾ ಮತಾ .. 24..

ನ ವಿಜ್ಞಾತುರಿ ತಿಶ್ರುತ್ಯಾಂ ಶ್ರುತಾ ಜ್ಞಾನಸ್ಯ ನಿತ್ಯತಾ .

ಈಶ್ವರೇ ನಿತ್ಯಜೀವೇಷು ಜ್ಞಾನಂ ನಿತ್ಯಂ ಮತಂ ವಿಭು .. 25..

ಕರ್ಮಾವೃತಂ ಹಿ ಬದ್ಧೇಷು ಮುಕ್ತೇಷು ಪ್ರಾಕ್ ತದಾವೃತಂ .

ನಷ್ಟೋತ್ಪನ್ನಪ್ರತೀತಿಸ್ತು ಸಂಕೋಚಾಚ್ಚ ವಿಕಾಸತಃ .. 26..
ಸ್ವಾಪೇ ಜ್ಞಾನತಿರೋಧಾನಂ ತಮೋವಿಶೇಷಸನ್ನಿಧೇಃ .
ಜ್ಞಾನೇ ದ್ರವ್ಯತ್ವಸತ್ತ್ವೇಽಪಿ ಪ್ರಭೇವ ಗುಣತಾ ಮತಾ .. 27..

ವಿಷಯಸತ್ಯತಾಹೇತೋರ್ಜ್ಞಾನೇ ಸ್ವತಃ ಪ್ರಮಾಣತಾ .

ಸ್ವಾನ್ಯನಿರ್ವಾಹಕತ್ವೇನ ಸೂರ್ಯವತ್ ಸ್ವಪ್ರಕಾಶತಾ .. 28..

ಜೀವೋಽಣುಶ್ಚೇತನೋ ವ್ಯಾಪ್ತೋ ಜ್ಞಾನೇನಾಖಿಲವರ್ಷ್ಮಣ .

ಝಟಿತಿ ತೇನ ಜಾನಾತಿ ಸರ್ವದೇಹಸುಖಾದಿಕಂ .. 29..

ದಧಾತಿಯುಗಪದ್ಯೋಗೀ ಶರೀರಾಣಿ ಬಹೂನಿ ಚ .

ಯಾತಿ ಲೋಕಾಂತರಂ ಜೀವ ಆಯಾತ್ಯತ್ರ ತತಃ ಪುನಃ .. 30..
ತತೋ ಜೀವವಿಭುತ್ವಂ ನ ಮನ್ಯತೇ ಜ್ಞಾನಿಭಿರ್ಜನೈಃ .
ಜೀವಾತ್ಮನಸ್ತತೋಽಣುತ್ವಂ ದೋಷಹೀನಂ ಮತಂ ಬುಧೈಃ .. 31..
ಅದೃಷ್ಟಂ ರಾಘವೇಚ್ಛೇವ ಸರ್ವತ್ರ ವ್ಯಾಪಕಂ ಹಿ ತತ್ .

ತತಸ್ತತ್ ತತ್ ಪದಾರ್ಥಾಸ್ತು ತತ್ರ ತತ್ರೋದ್ಭವಂತಿ ಚ .. 32..

ಜೀವಸ್ಯ ಮಧ್ಯಮೇ ಮಾನೇ ತ್ವನಿತ್ಯತ್ವಂ ಘಟಾದಿವತ್ .

ಅಕೃತಸ್ಯ ಚ ಸಂಪ್ರಾಪ್ತಿರ್ನಾಶಸ್ತಥಾ ಕೃತಸ್ಯ ಚ .. 33..

ಆತ್ಮನಿತ್ಯತ್ವವಕ್ತ್ರೀಣಾಂ ಶ್ರುತೀನಾಂ ಚ ವಿರೋಧಿತಾ .

ಅನ್ಯದೇಹೇ ಚ ಸಂಪ್ರಾಪ್ತೇ ಶೈಥಿಲ್ಯಮಾತ್ಮನಶ್ಚ ಹಿ .. 34..

ಜಾನಾಮೀತಿ ಪ್ರತೀತ್ಯಾ ಚ ಜೀವೋ ಜ್ಞಾನಾಶ್ರಯೋ ಮತಃ .
ಶ್ರುತೌ ಜ್ಞಾನಸ್ವರೂಪತ್ವಂ ವರ್ಣಿತಂ ಪ್ರತ್ಯಗಾತ್ಮನಃ .. 35..
ಜ್ಞಾನದ್ವಯಂ ಮತಂ ತಸ್ಮಾದ್ ಧರ್ಮಧರ್ಮಿಪ್ರಭೇದತಃ .
ಉಭಯೋರ್ಜ್ಞಾನಯೋರ್ವೇದೇ ವರ್ಣಿತಾ ನಿತ್ಯತಾಽಪಿ ಚ .. 36..

ಏಕನಾಶೇ ಹಿ ನಷ್ಟಾ ಸ್ಯಾದಿಂದ್ರಿಯಸಂಘಜೀವತಾ .

ಏಕೈಕಸ್ಯ ತು ಜೀವತ್ವೇ ತತ್ತನ್ನಾಶೇ ವಿನಾಶಿತಾ .. 37..

ಮತೇ ದೇಹಸ್ಯ ಜೀವತ್ವೇ ವ್ಯಭಿಚಾರೋ ಮೃತೇ ಭವೇತ್ .

ಅನಿತ್ಯತ್ವಂ ಭವೇಜ್ಜೀವೇ ದೇಹೇನ ಸದೃಶಂ ತಥಾ .. 38..

ಮಮಂದ್ರಿಯಂ ತನುಃ ಪ್ರಾಣೋ ಬುದ್ಧಿಶ್ಚೇತಿಪ್ರತೀತಿತಃ .
ಮನ್ಯತೇ ನಾತ್ಮನಃ ಪ್ರಾಜ್ಞೈರಿಂದ್ರಿಯಾದಿಸ್ವರೂಪತಾ .. 39..

ಶ್ರುತಿಸ್ಮೃತ್ಯೋ ರಜೋನಿತ್ಯ ಮಿತ್ಯೇವಂ ನಿತ್ಯತಾ ಮತಾ .

ಪ್ರತ್ಯಗಾತ್ಮಾಽಜಡಸ್ತಸ್ಮಾಜ್ ಜ್ಞೇಯೋ ಜ್ಞಾತಾ ಚ ಸಮ್ಮತಃ .. 40..
ಸುಖಮಸ್ವಾಪ್ತಮಿತ್ಯೇತತ್ಪ್ರತೀತ್ಯಾ ಸುಖರೂಪಕಃ .
ಯಥೇಷ್ಟವಿನಿಯೋಗಃ ಶೇಷೋ ರಾಮಸ್ಯ ಶೇಷಿಣಃ .. 41..
ಧಾರ್ಯತ್ವಾಚ್ಚ ನಿಯಾಮ್ಯತ್ವಾದಾತ್ಮಾ ದೇಹಃ ಪರಾತ್ಮನಃ .
ಭಿನ್ನೋ ಜೀವೋ ವಿಭೋಃ ಸ್ವಸ್ಯ ಚಾತ್ಮನಃ ಪರಮಾತ್ಮನಃ .. 42..
ತತ್ತ್ವತ್ಪದೋಕ್ತಯೋರೈಕ್ಯಂ ಪರಾಂತರ್ಯಾಮಿಣೋಃ ಖಲು .

ತತ್ತ್ವಮಸೀತಿವಾಕ್ಯೇ ಹಿ ನೈಕ್ಯಂ ಜೀವೇಶಯೋರ್ಮತಂ .. 43..

ಪ್ರಭಾವತಃ ಪ್ರಭಾತುಲ್ಯೋ ವಿಶಿಷ್ಟಸ್ಯ ವಿಶೇಷವತ್ .

ಬ್ರಹ್ಮಣೇಂಽಶೋ ಮತೋ ಜೀವೋ ಜೀವಸ್ಯ ಬ್ರಹ್ಮತಾ ನ ತತ್ .. 44..

ಪ್ರತಿಬಿಂಬಸ್ತ್ವವಿದ್ಯಾಯಾಂ ಜೀವಶ್ಚ ಬ್ರಹ್ಮಣೋ ನನು .

ಮೈವಂ ಸಿಧ್ಯತಿ ನಾವಿದ್ಯಾ ಹ್ಯಾಶ್ರಯಾನುಪಪತಿತಃ .. 45..
ಪ್ರತಿಬಿಂಬೇ ಹಿ ದುಃಖಾದೇರಭಾವಾಜ್ಜೀವತಾ ನ ಚ .

ಮೈವಂಯತ್ ಪ್ರತಿಬಿಂಬೋಽಸೌ ವಿದ್ವದ್ಭಿರ್ಬಿಂಬವನ್ಮತಃ .. 46..
ಇತಿ ವಕ್ತುಂ ನ ಶಕ್ಯಂ ಹಿ ಕುತಶ್ಚೇದುಚ್ಯತೇ ಯತಃ .
ಸರ್ವೈರ್ಲೋಕೈರ್ವಿಲೋಕ್ಯಂತೇ ಜೀವಾ ದುಃಖಾದಿಸಂಯುತಾಃ .. 47..
ನ ಚ ದುಃಖಾದಯೋ ಬಿಂಬೇ ನಿರ್ವಿಶೇಷೇ ತು ಬ್ರಹ್ಮಣಿ .

ಪ್ರತಿಬಿಂಬೇ ನ ಜೀವತ್ವಂ ತಸ್ಮಾತ್ ಸಂಭವೇನ್ನ ಹಿ .. 48..

